
Is-snin jgħaddu b’tifkiriethom, 
dejjem hekk l-istorja wriet. 
Iżda din ta’ das-Santwarju, 
ta’ kull sena, issemmiet.

Bir-raġun; għax is-Santwarju 
huwa l-eqdem, jgħodd is-snin; 
l-ewwel snin tal-Kristjaneżmu, 
hu għall-qalb tal-Melleħin.

Ġew Papiet, granmastri u għonja. 
Ġew fi żmien ta’ diqa u ferħ 
għax Fik temgħu, u Inti smajthom; 
kull min ġie, fik sab is-serħ.

U fi żmien ta’ mard, ta’ nixfa, 
ġew f’dan l-għar biex jitolbuk, 
b’tama kbira li tismagħhom 
għax bil-wisq dawn iħobbuk.

Jixhdu l-ħafna grazzji mfakkra 
mal-ħitan ta’ dan il-għar, 
biex ifakkru l-grazzji kollha 
maqlugħin, kemm kbar, kemm żgħar.

Insellmulek, Omm ħanina 
hawn f’dan l-għar bil-wisq antik; 
fejn eluf u eluf ta’ Nsara 
ġew f’dal-post għax ‘temgħu’ Fik.

Rit. O Madonna tal-Mellieħa, 
 minn żmien twil meqjuma fl-għar, 
 żomm għad-dell ta’ das-Santwarju 
 lil uliedek kbar u żgħar.

